
1. Dan huwa appell tal-attur minn sentenza moghtija fit-30 ta’ Mejju 2014
mill-Prim’Awla tal-Qorti Civili fil-kompetenza kostituzzjonali taghha |i
cahdet talba tieghu ghal rimedju minhabba dak li hu jgis bhala ksur
tad-drittijiet tieghu taht Il-art. 39 tal-Kostituzzjoni ta’ Malta [“il-
Kostituzzjoni’] u I-art. 6 tal-Konvenzjoni ghall-Protezzjoni tad-Drittijiet
tal-Bniedem u tal-Libertajiet Fondamentali [“il-Konvenzjoni’] meta ta

stgarrija lill-pulizija bla ma kellu I-ghajnuna ta’ avukat.

2. L-ewwel gorti fissret hekk il-fatti tal-kaz u r-ragunijiet li wassluha biex

tichad it-talbiet tal-attur:

“llli din il-kawza saret ghaliex ir-rikorrent gieghed jghid li garrab ksur tal-
jedd fundamentali tieghu ghal smigh xieraq taht l-artikolu 39 tal-
Kostituzzjoni tar-Repubblika ta’ Malta (aktar ’il quddiem imsejha “il-
Kostituzzjoni) u l-artikolu 6 tal-Konvenzjoni ghall-Protezzjoni tad-
Drittijiet tal-Bniedem u tal-Libertajiet Fundamentali (aktar ’il quddiem
imsejha “il-Konvenzjoni”) bil-fatt li stqarrija li huwa ta lill-pulizija fMarzu
tal-2009, bla ma kien mghejjun minn avukat gabel u hu u jaghmilha,
tressget bi prova tal-prosekuzzjoni fl-atti ta’ pro¢ediment mehud kontrih
quddiem il-Qorti tal-Magistrati (Malta) bhala Qorti ta’ Gudikatura
Kriminali;

“Illi I-intimati jwarrbu Il-ilment tar-rikorrent billi jghidu li ma jezisti I-ebda
jedd fundamentali li wiehed ikun mghejjun minn avukat, izda biss dritt li
wiehed ikollu smigh xieraq meta jkun mixli b’reat kriminali. Jekk kemm-
il darba persuna ma tkunx mghejjuna minn avukat waqt interrogazzjoni,
dan wahdu ma jgibx il-ksur tal-jedd ghal smigh xieraq u kull kaz
jisthoqqlu jkun ezaminat skond ic¢-Cirkostanzi partikolari tieghu. Izidu
jghidu fkull kaz, ir-rikorrent fl-ebda waqgt ma kien imgieghel jaghmel I-
istqarrija li ta lill-pulizija, u sahansitra kien imwissi minn qabel li sata’
ma jitkellimx u li dak li kien ser jghid sata’ jingab bi prova kontrih u r-
rikorrent deher li fehem din it-twissija. Itennu jghidu li r-rikorrent fl-ebda
wagt matul is-smigh tal-kaz kontrih quddiem il-Qorti tal-Magistrati u
minkejja li kien mghejjun minn avukat ma ganqal il-kwestjoni tas-siwi
tal-istqarrija jew li din ittiehdet minnu b’tehdid jew kontra r-rieda tieghu,
u kien biss bosta snin wara li taha li b’din il-kawza qieghed igajjem il-
kwestjoni tas-siwi taghha. Sahqu wkoll li r-rikorrrent kien ghazel li
jammetti l-akkuzi mressga kontrih u s-sentenza li nghatat mill-qorti
kienet mibnija fuq l-ammissjoni tieghu;

“lli mill-fatti i johorgu mill-atti tal-kawza jirrizulta li r-rikorrent ghamel
zmien uffi¢jal ta’ club tal-football Malti, Marsaxlokk F.C. Lejn il-bidu tal-
2009, il-pulizija kienet gieghda tistharreg kaz ta’ tixhim waqt loghba tal-
football meta nghatat taghrif li kien allegatament sar tentattiv ta’ tixhim
floghba ohra wkoll li saret fit-23 ta’ Novembru 2008 bejn Marsaxlokk
F.C. u Msida St Joseph F.C. Min ta t-taghrif semma isem ir-rikorrent
bhala wahda mill-persuni li kienet imdahnla f'dak li allegatament gara;

“llli Marzu l-pulizija baghtu ghar-rikorrent (aktar ’il quddiem imsejjah “I-
akkuzat”) u fis-6 ta’ Marzu 2009 huwa halla stqarrija maghhom. Qabel
ma saret l-istqarrija, il-pulizija kienet ikkonfrontatu ma’ persuna ohra li
kienet imdahnhla f'dan il-kaz u mal-istqarrija ta’ dan. L-akkuzat ma kien
mghejjun minn avukat fl-ebda hin waqt li kien ged jaghmel l-istqarrija u
fl-ebda waqt kemm dam mizmum mill-pulizija. L-istgarrija saret fi Zzmien
ta’ madwar nofs siegha matul I-ghodwa;

“llli dak inhar stess, il-Pulizija Esekuttiva tressaq b’arrest lill-akkuzat
guddiem il-Qorti tal-Magistrati (Malta) bhala Qorti Istruttorja mixli bi ksur
tal-Att dwar il-Prevenzjoni ta’ Xiri ta’ Players. Dak inhar kien mghejjun
minn avukat. Wagqt I-imsemmi tressiq, id-difiza ma ikkontestatx |-arrest
u l-prosekuzzjoni ressqet ukoll l-istgarrija li I-akkuzat kien taha aktar
kmieni dak inhar. Meta sarlu l-interrogatorju, I-akkuzat wiegeb li kien
hati tal-akkuza li kien mixli biha. L-akkuzat talab u nghata I-helsien mill-
arrest;

‘Il waqt is-smigh tas-17 ta’ Marzu 2009, |-akkuzat rega’ tenna I-htija
tieghu, u I|-qorti semghet it-trattazzjoni fuqg il-piena. L-akkuzat kien
mghejjun minn avukat;

“Ii fl-24 ta’ Marzu 2009, il-Qorti tal-Magistrati tat is-sentenza li biha
ikkundannat lill-akkuzat ghal erba’ (4) xhur prigunerija (liema piena
kienet sospiza ghal sena minn dak inhar) u I-hlas ta’ multa ta’ hames
mitt euro (€500);

‘i mal-ghoti tas-sentenza, I|-akkuzat talab is-sospensjoni tal-
esekuzzjoni tas-sentenza u ta Il-garanzija stipulata. Baga’ ma ressagx
appell minnha,;

“NNli fis-16 ta’ Dicéembru 2013, ir-rikorrent fetah din il-kawza;

“llli ghal dak li jirrigwarda |-aspetti ta’ dritt marbutin mar-riferenza din il-
gorti tirrileva li I-ilment imressaq mir-rikorrent jirreferi biss ghall-
kwestjoni tas-siwi tal-istqarrija li hu ta lill-pulizija fis-6 ta’ Marzu 2009
bhala prova ammissibbli fil-kaz li kien tressaq kontrih mill-prosekuzz-
joni;

“lli, kif inghad, l-ilment tar-rikorrent jinbena kemm fuq l-artikolu 39 tal-
Kostituzzjoni u kif ukoll fuq I-artiklu 6(3)(¢) tal-Konvenzjoni b’rabta mal-
artikolu 6(1) taghha;

“Illi ghal dak li jirrigwarda l-allegat ksur l-artikolu 39 tal-Kostituzzjoni,
ghandu jinghad i, fil-partijiet tieghu rilevanti ghal dan il-kaz, dak I-
artikolu jipprovdi li:

“(1) Kull meta xi hadd ikun akkuzat b’reat kriminali huwa ghandu,
kemme-il darba |-akkuza ma tigix irtirata, jigi moghti smigh xieraq

ghelug zmien ragonevoli minn gorti indipendenti u imparzjali mwaqqgfa
b’ligi.

“(5) Kull min jigi akkuzat b’reat kriminali ghandu jigi meqjus li jkun
innocenti sakemm jigi pruvat jew ikun wiegeb li huwa hati:

‘lzda ebda haga li hemm fi jew maghmula skond I|-awtorita ta’ xi ligi
ma titgies li tkun inkonsistenti ma’ jew bi ksur ta’ dan is-subartikolu
safejn dik il-ligi timponi fuq xi persuna akkuzata kif intgal qabel il-piz
tal-prova ta’ fatti partikolari.

“(6) Kull min ikun akkuzat b’reat kriminali —

“(¢) ghandu jithalla jiddefendi ruhu personalment jew permezz ta’
rapprezentant legali u min ma jkunx jista’ jhallas ghal
rapprezentanza legali hekk kif tkun mehtiega ragonevolment
mic¢-Cirkostanzi tal-kaz tieghu jkollu dritt li jkollu dik ir-
rapprezentanza bi spejjez pubblici;

“(10) Ebda persuna li tghaddi proc¢eduri ghal reat kriminali ma
ghandha tkun obbligata li tixhed fil-pro¢eduri kontra taghha”;

“Illi 1-akkuzat baga’ ma fisser fl-ebda waqt matul is-smigh tal-kawza
liema wahda mid-dispozizzjonijiet tal-imsemmi artikolu huwa jghid li
nkiser minhabba li ta Il-istqarrijiet lill-pulizija bla ma kien mghejjun minn
avukat. Bilkemm ac¢¢enna ghal dan fin-nota ta’ sottomissjonijiet tieghu;

“Illi 1-artikolu 39 tal-Kostituzzjoni ta’ Malta jaghmilha ¢ara li I-jedd ta’
smigh xieraq fil-qafas ta’ pro¢eduri kriminali jiddependi minn (a) akkuza
li (b) tkun geghda tinstama minn qorti indipendenti u imparzjali
mwagqqgfa b’ligi. Dan l-artikolu gie mfisser mill-grati taghna bhala i
japplika biss fejn ikun inbeda pro¢ediment quddiem qorti li, fl-gheluq ta’
dak il-procediment, tista’ tasal biex taghti decizjoni li tiddetermina |-htija
jew in-nuggas ta’ htija tal-persuna akkuzata. Ghalhekk, tgies li d-
dispozizzjonijiet tal-artikolu 39 tal-Kostituzzjoni la jghoddu dwar
proceduri quddiem il-Qorti Kriminali bhala Qorti Inkwirenti® u langas
ghal pro¢eduri quddiem il-Qorti Kriminali bhala Qorti Istruttorja®10;

“llli minhabba li ¢-¢irkostanzi li dwarhom I-akkuzat ressagq it-talba tieghu
jirrigwardaw grajja li sehhew qabel ma kien inbeda xi pro¢ediment
kontra l-akkuzat, din il-gorti ssib li I-ilment tieghu jaga’ lil hinn mill-
ambitu tal-artikolu 39 tal-Kostituzzjoni;

“llli ghalhekk, din il-gorti ma ssibx li ntwera tajjeb bizzejjed li I-akkuzat
sehhlu juri li garrab ksur taht I-artikolu 39 tal-Kostituzzjoni;

“llli ghal dak li jirrigwarda |-allegat ksur tal-artikolu 6 tal-Konvenzjoni, fil-
partijiet rilevanti tieghu ghal dan il-kaz, dan jipprovdi li:

“P.A. (Kost.) 17.1.2002 fil-kawza fl-ismijiet Karl Heinrich Muscat v. |-Avukat Generali et.”

“Kost. 16.10.2002 fil-kawza fl-ismijiet Anthony Zarb et v. Ministru tal-Gustizzja et.”

“(3) Kull min ikun akkuzat b’reat kriminali ghandu d-drittijiet minimi li
gejjin ... ... ... (¢) li jiddefendi ruhu personalment jew permezz ta’
assistenza legali maghzula minnu stess jew, jekk ma jkollux mezzi
bizzejjed li jhallas I-assistenza legali, din ghandha tinghata lilu b’xejn
meta |-interessi tal-gustizzja jehtiegu hekk”;

“llli normalment, I-imsemmi artikolu jingara flimkien mal-artikolu 6(1) tal-
istess Konvenzjoni. [... ... ...];

“llli fdan ir-rigward, ghalhekk, jidher ¢ar li I-applikabilita tal-harsien tal-
jedd ghal smigh xieraq taht l-artikolu 6 tal-Konvenzjoni hija usa’ minn
dik moghtija ghall-istess jedd tanht I-artikolu 39 tal-Kostituzzjoni. Dan
ukoll ghaliex l-effetti tal-artikolu tal-Konvenzjoni jistghu jiddahhlu fis-
sehh dwar stharrig ta’ Iment ta’ ksur ta’ jedd ghal smigh xieraq sa minn
gabel ma I|-kaz jitressaq ghal smigh quddiem qorti, jekk kemm-il darba
jintwera li |-pro¢ediment x'aktarx ikun serjament kompromess b’xi
nuqqas ta’ tharis fi stadju bikri ta’ xi wiehed mid-dispozizzjonijiet ta’ dak
[-artikolu. Dan ighodd ukoll fejn il-persuna mizmuma tibga’ fommha
mehjut u ma tghidx kelma wahda;

“Illi llum il-gurnata jidher li ma ghad fadal I-ebda dubju li, ghall-finijiet
tal-artikolu 6(3) tal-Konvenzjoni, il-jedd li wiehed ikun mghejjun minn
avukat maghzul minnu nnifsu jew imgabbad ghalih b’xejn meta ma
jkollux minn fejn ihallas avukat, jibda jghodd sa minn gabel is-smigh
proprju tal-kaz kriminali. Jidher li din it-tifsira harget mill-fatt li ladarba |-
harsien tal-jedd ta’ smigh xieraq fejn jidhol it-tul taz-zmien ta’ kawza
tant I-artikolu 6(1) ighodd f’kull stadju tal-procediment, ma jistax jongos
li I-istess firxa tal-artikolu 6 ma tkunx tghodd ukoll ghal dawk il-garanziji
minimi li I-persuna suggetta ghall-pro¢ediment kriminali ghandha jedd
tgawdi tant is-sub-artikolu (3) tal-imsemmi artikolu. Jidher li I-jedd li
persuna tkun mghejjuna minn avukat imgar waqt il-fazi tal-
interrogazzjoni huwa b’rispett ghad-dritt li I-ebda persuna ma ghandha
tithalla jew tkun imgeghla tinkrimina lilha nnifisha;

“Illi maz-zmien, it-thaddim moghti lil dan is-sub-artikolu fejn jidhol il-jedd
ta’ assistenza ta’ avukat ukoll fil-waqt li I-persuna tkun ghadha
mizmuma maqar b’suspett ta’ twettiq ta’ reat jew waqt Il-istharrig tal-
istess reat, u qabel ma jkunu nhargu kontra taghha akkuzi specifi¢i,
twessa’ biex jinkludi I-waqt fejn dik il-persuna tkun intalbet u tkun tat
stqarrija lill-pulizija u dan biex jinghata harsien “prattiku u effettiv” lill-
imsemmi jedd. Dan il-jedd tal-prezenza ta’ avukat sa minn dak il-waqt
bikri tal-“pro¢ediment” ma jistax jiccahhad jekk mhux ghal “ragunijiet
tajbin” jew jekk il-persuna suspettata nnifisha tirrifjuta li tkun mghejjuna
minn avukat. [... ... ...]

“Illi, fin-nuqqas ta’ rinunzja bhal din, jaga’ fug I-awtorita pubblika li turi
kemm li kien hemm raguni tajba biex i¢¢ahhad lil persuna milli tkun
mghejjuna minn avukat u kif ukoll li dik il-persuna tassew u minghajr
theddid irrinunzjat ghal dak il-jedd. Din il-kwestjoni wkoll kienet
mistharrga b’reqga mill-oghla qgorti taghna m’ilux u din il-qorti ma

jidhrilhiex li ghandha ghalfejn terga’ toqghod ittenni dak li inghad minn
dik il-qorti aktar milli tirreferi ghas-sentenza relativa®;

“Illi dik I-istess sentenza ssemmi wkoll liema huma ¢-c¢irkostanzi gravi u
eccezzjonali li fihom wiehed jista’ jiccahhad milli jkun mghejjun minn
avukat gabel ma jhalli stgarrija bla ma jkun hemm ksur tal-artikolu 6.
Maghhom, wiehed izid ukoll il-kaz fejn persuna tkun ghazlet li tirregistra
ammissjoni tal-akkuzi mressqgin kontra taghha u thalli I-pro¢ess kollu
ghaddej bla ma tqanqal ilment dwar it-tehid tal-istqarrija bla ghajnuna
legali®. Jidher li tgajjem dubju wkoll kemm ighodd I-effett tas-sentenza
fSalduz dwar intervisti u dikjarazzjonijiet maghmulin minn persuna
quddiem uffi¢jali tal-pulizija qabel ma persuna bhal dik tkun ghadha
suspettata u mehuda taht il-kustodja tal-istess Pulizija;

“Illi 1-qorti taghraf ukoll li, dan |-ahhar, I-oghla qorti Maltija tat fehmiet
taghha dwar il-kwestjoni li bhalha din il-qorti ghandha quddiemha llum,
u dan billi, filwaqt li tenniet is-siwi u I-htiega tal-ghoti tal-jedd lil kull
persuna suspettata li wettqet reat li tinghata I-fakulta li tikkonsulta
avukat tal-fiducja taghha qabel ma titlaq stqarrija lill-pulizija, in-nuggas
ta’ dan il-jedd ma jissarrafx wahdu fi ksur tal-jedd ta’ smigh xieraq ta’
dik il-persuna. Fl-istharrig taghha tal-qofol tal-kwestjoni dwar ir-rabta
tal-jedd fundamentali ghal smigh xieraq taht I-artikolu 6 tal-Konvenzjoni
u |-fatt li persuna ma tkunx inghatat li tingeda bl-ghajnuna ta’ avukat
gabel u waqt li taghti stqarrija, dik il-qorti galet Ii:

““ma hemm ebda jedd li kull min hu akkuzat b’reat kriminali jigi liberat
minn dik l-akkuza, jew li I-akkuzat jinghata |-mezzi biex, hati jew mhux,
jinheles mill-akkuza, jew li, minhabba xi irregolarita, tkun xi tkun, min
fuq il-fatti ghandu jinstab hati ghandu jithalla jahrab il-konsegwenzi ta’
ghemilu. ll-jedd ghal smigh xieraq jinghata kemm biex, wara process fi
zmien ragonevoli u bil-garanziji xierqa, min ma huwiex hati ma jehilx bi
htija, u biex jinghata I-mezzi kollha mehtiega ghalhekk, u kemm biex
min huwa tassew hati ma jahrabx il-konsegwenzi tal-htija tieghu. II-
jedd ghal smigh xieraq ma jinghatax biex min hu tassew hati jasal
biex, b’xi mod jew b’iehor, ma jwegibx tal-htija tieghu. Jekk il-jedd ghal
smigh xieraq, kif interpretat u applikat, iwassal ghal hekk, mela hemm
xi haga hazina hafna fis-sistema tal-harsien tad-drittijiet. Ghalhekk, li
trid taghmel din il-gorti ma huwa la li tara jekk |-attur huwiex hati jew le
tal-akkuzi li ngiebu kontrih u lanqas li tara biss jekk I-attur kellux I-
ghajnuna ta’ avukat waqt I-interrogazzjoni u tieqaf hemm: li ghandha
taghmel din il-gorti hu illi tara jekk dak in-nuggas wassalx ghall-ksur
tal-jedd ghal smigh xieraq u hekk inhologx il-perikolu illi [-attur jinstab
hati meta ma kellux jinstab hati. Jekk ma hemmx dak il-perikolu, mela
ma hemmx ksur. Li |-ezercizzju li trid taghmel il-gorti ma huwiex
wiehed purament formali, biex tara biss jekk sehhx “il-fatt biss Ii r-
rikorrent kien prekluz mil-ligi li jikkonsulta ma’ avukat’, huwa
kompatibbli mad-decizjonijiet tal-Qorti Ewropeja tad-Drittijiet tal-
Bniedem f'din il-materja. ... Tassew illi jidher illi fsentenzi aktar ricenti
[-Qorti Ewropeja x’aktarx bidlet |-atteggjament, u tidher li trid taghti

“Kost. 12.4.2011 fil-kawza fl-ismijiet lI-Pulizija (Spett. Victor Aquilina) v. Mark Lombardi.”

“P.A. Kost TM 14.10.2011 fil-kawza fl-ismijiet Simon Xuereb v. L-Avukat Generali (konfermata mill-Qorti
Kostituzzjonali.”

x'tifhem illi I-ghajnuna ta’ avukat f’kull waqt tal-process penali, sa mill-
ewwel interrogazzjoni, hija fattur sine qua non ghal smigh xieraq.””

“Dik il-qorti fiehmet li langas dawk is-sentenzi tal-qorti fi Strasbourg ma
ghandhom jitgiesu li halqu xi kejl assolut dwar dan. Ghalhekk, minn
hdan l-istess sentenzi, I-Qorti Kostituzzjonali siltet linja ta’ hsieb li biha
hasset li tkun gieghda tgieghed il-kwestjoni tal-ghajnuna ta’ avukat lil
min ikun interrogat fil-gafas xieraq tal-jedd tieghu ghal smigh xieraq;

“Illi, ghalhekk, dik il-gorti sabet li fejn il-ligi nazzjonali tkun taghti harsien
lill-parti investigata jew akkuzata ta’ prinCipji li wiehed jorbot ma’
jeddijiet ewlenin moghtija lill-persuna mixlija, il-htiega li dik il-persuna
tkun mghejjuna minn avukat waqt l-interrogazzjoni taghha ma jibgax
dagshekk impellenti fuq is-siwi ta’ stgarrija maghmula f'¢irkostanzi bhal
dawk. Kemm hu hekk, il-Qorti Kostituzzjonali ssoktat tghid li

“Ir-referenza hawnhekk hija ghall-konsegwenza ta' inferenza
sfavorevoli (“adverse inference”) kontra min jaghzel li ma jwegibx
ghall-mistogsijiet li jsirulu. Fil-ligi taghna kif kienet fiz-zmien relevanti
ghall-kaz tallum, gabel ma dahlu fis-sehh I-artt. 355AT u 355AU tal-
Kodi¢i Kriminali, il-jedd li tibga’ sieket u ma twegibx ghall-mistogsijiet li
jsirulek kien assolut u bla kondizzjonijiet, u ma setghet issir ebda
inferenza minn dik I-ghazla. Ghalhekk, il-konsegwenzi li, fil-fehma tal-
Qorti Ewropeja, joholqu I-htiega ta’ parir legali biex I-interrogat jaghzel
iwegibx jew jibqax sieket, ma jezistux fil-kaz tallum, ghax, ghalkemm I-
attur ma setax jaghzel li jkellem avukat gabel ma jwiegeb, seta’
liberament u bla konsegwenzi ta’ xejn jaghzel li ma jwegibx. Kien ikun
mod iehor li kieku I-ligi kienet tippermetti illi ssir xi inferenza mis-skiet.
... Ghandu jinghad ukoll illi I-Qorti Ewropeja wkoll fl-istess kaz ta’
Salduz osservat illi I-ghajnuna ta’ avukat wagqt l-interrogazzjoni twassal
ghal ksur tal-jedd ghal smigh xieraq fil-kaz biss li, minhabba f’hekk, il-
gustizzja tal-pro¢ess tkun kompromessa ... F’dan il-kuntest huwa
relevanti dak li galet il-Qorti Ewropeja fil-kaz ta’ Paskal v. I-Ukrajna®:
“the level of the applicant’s expertise cannot be discounted in
assessing whether his consent to participate in the particular
guestioning was well-informed”. Relevanti wkoll il-fatt illi I-attur kien
mgharraf bil-jedd tieghu li jibga’ sieket u ma jwegibx. Kif rajna, din I-
ghazla seta’ jaghmilha bla konsegwenzi ta’ xejn u ghalhekk ghamilha
b’liberta shiha. Ma hemm ebda xiehda u langas allegazzjoni li kien
mhedded jew imqarrag b'weghdiet ta’ xi vantagg. Din il-liberta fl-
ghazla jekk iwegibx jew le taghti garanzija kontra kull pregudizzju
minhabba awtoinkriminazzjoni. Relevanti wkoll il-fatt illi sakemm fetah
il-kawza tallum — wara li kienet maghrufa s-sentenza ta’ Salduz — I-
attur qatt ma fittex li jiehu lura I-istqarrija li kien ghamel jew li jichad
dak li gal fiha. Dan huwa sinjal li I-attur stess ma kienx gieghed ihoss
illi tgieghed taht svantagg ingust bl-istqarrija li, wara kollox, ghamilha
liberament™23.

‘Wara li gieset cirkostanzi ohrajn li kienu jghoddu ghal dak il-kaz, il-
gorti sabet li ma kienx sehh ksur tal-jedd ghal smigh xieraq;

“Kost. 8.10.2012 fil-kawza fl-ismijiet Charles Steven Muscat v. Avukat Generali.”
6 “Q.E.D.B. 15.9.2011 (Applik. Nru. 24652/04) § 78.”

“Kost. 8.10.2012 fil-kawza fl-ismijiet Charles Steven Muscat v. Avukat Generali.”

“Illi fi zvilupp iehor li sehh f'dan ir-rigward, l-istess Qorti Kostituzzjonali
sabet li fejn dawk il-garanziji I-ohra ma jkunux tharsu, i¢-cahda i
persuna tkun mghejjuna minn avukat waqt I-interrogatorju u gabel ma
taghti stgarrija kienet krucjali ghad-determinazzjoni dwar jekk dik il-
persuna garrbitx ksur tal-jedd taghha ghal smigh xieraq;

“llli din il-qorti ghazlet li ssemmi u tislet mill-imsemmija zewg sentenzi
ghal aktar minn raguni wahda. Fl-ewwel lok, ghaliex issib li z-zewg
sentenzi jindirizzaw i¢-Cirkostanzi tal-kaz i din il-qorti ghandha
guddiemha llum. Fit-tieni lok, ghaliex issib li dawk iz-zewg sentenzi
jaghtu l-izjed tifsira ricenti dagskemm awtorevoli fil-gafas tal-ordina-
ment Juridiku Malti kemm ghall-effetti tas-sentenza Salduz u kif ukoll
tal-harsien tal-jedd ghal smigh xieraq kif applikat taht il-ligijiet taghna;

“lli fis-sottomissjonijiet tieghu, |-gharef difensur tal-intimati ressget
bosta argumenti kontra I-argument ta’ I-akkuzat. Fost dawn semmiet li
l-akkuzat ghamel I-istgarrijiet minn rajh u li ma kienx imgieghel
jaghmilhom u lanqas wera li kien mhedded b’xi mod. Qalet li ntwera li I-
akkuzat kien inghata t-twissija li ma kienx marbut li jwiegeb jew i
jitkellem u dan jidher li kien fehmu sewwa. Ziedet tghid ukoll li I-akkuzat
ma kienx persuna taht |-eta meta ta Il-istqarrija u li ghandu certu livell ta’
maturita li tabilfors kellu effett fuq I-ghazla tieghu li jaghti I-istqarrija li ta
lill-pulizija. Minbarra dan, ziedet tghid li I-ghamil tal-istqarrija ma gab I-
ebda “irretrievable prejudice” lill-akkuzat, ghaliex bl-ammissjoni tieghu
wagqt il-kawza dik I-istgarrija langas biss ittiehed gies taghha mill-Qorti
tal-Magistrati meta tat is-sentenza taghha kontrih;

“llli, min-naha tieghu, l-akkuzat jorbot |-argumenti kollha tieghu fuq ic¢-
cirkostanza li ma kienx mghejjun minn avukat gabel u waqt li ta I-
istqarrija u li jishaq li dan il-fatt wahdu kien igib il-ksur tal-jedd tieghu
ghal smigh xieraq billi I-istgarrija xorta ddahhlet bhala prova fil-kawza li
kienet miexja kontrih. Huwa jaghmel rassenja ta’ decizjonijiet tal-qorti
ta’ Strasburgu biex isahhah |-argument tieghu;

“Illi I-qorti hasbet sewwa fuq il-kaz u fliet b’reqqga I-atti tal-kawza u ssib
li, fid-dawl tal-konsiderazzjonijiet kollha li saru aktar gabel, I-akkuzat ma
wrihiex li tassew garrab ksur tal-jedd tieghu ghal smigh xieraq langas
tant Il-artikolu 6 tal-Konvenzjoni. Hija tal-fehma shiha li I-fatt li I-akkuzat
ghazel li jammetti x-xilja tibdel ghal kollox ix-xenarju ta’ dak li sehh fil-
fatt ma’ dak li wiehed jista’ joqghod jargumenta fit-tejorija;

“lli I-qorti waslet ghal din il-fehma minhabba li, fl-ewwel lok, ic¢-
c¢irkostanzi kollha li fihom Il-akkuzat ta l-istqarrija tieghu ma juru bl-ebda
mod li dan sar kontra r-rieda tieghu jew minhabba xi tehdida jew
weghda li saritlu. Fit-tieni lok, fl-ebda waqt gabel matul il-procediment
guddiem il-Qorti tal-Magistrati ma d-difiza ganglet il-kwestjoni tas-siwi
tal-imsemmija stgarrija jew l-ammissibilita taghha bhala prova. Dan
ukoll meta wiehed iqis li sa minn dak inhar li tressaq b’arrest |-akkuzat
kien dejjem mghejjun minn avukat tal-ghazla tieghu u ta’ hila. Minbarra
dan, sa minn meta nbdew il-pro¢eduri quddiem il-Qorti tal-Magistrati
kontra l-akkuzat (jigifieri fMarzu tal-2009) kienet diga nghatat is-
sentenza mill-Qorti ta’ Strasbourg fil-kaz ta’ Salduz, u I-implikazzjonijiet
taghha kienu diga laqtu I-ambjenti gudizzjarji fMalta wkoll u ghalhekk

ma setghux ma kinux maghrufa wkoll mill-avukat u d-difensur tieghu
dak iz-zmien li kien ged jitmexxa |-pro¢ess kontrih. Fit-tielet lok, ma
ntwera bl-ebda mod li I-akkuzat fxi waqt li kien mizmum mill-pulizija
talab li jkun jista’ jkellem avukat u Ili din it-talba kienet michuda. Fir-
raba’ lok, il-fatt li l-akkuzat ghal darba darbtejn ammetta |-akkuza
mressqa kontrih saret ic-Cirkostanza ewlenija tal-htija tieghu u tas-
sentenza li nghatat, b’mod li I-istqarrija li huwa kien ta lill-pulizija tilfet
kull rilevanza. Fil-hames lok, minkejja li I-akkuzat kien kiseb iz-zamma
tal-ezekuzzjoni tas-sentenza, kien abbanduna I-jedd tieghu li jressaq
appell minnha. Fis-sitt lok, megjus ukoll I-ghamla ta’ piena li I-Qorti tal-
Magistrati erogat fis-sentenza taghha, wiehed ma jifhimx x’rimedju
jisthajjel li jinghata r-rikorrent meta halla erba’ snin u nofs mit-tmiem tal-
proceduri kriminali mehuda kontrih gabel ma fetah din il-kawza tal-lum;

“Illi, ghalhekk, il-qorti sejra ssib li I-ilment tal-akkuzat lanqas ma ntwera
misthoqq taht id-dispozizzjonijiet tal-Konvenzjoni u t-talba tieghu ma

LR

tistax tintlaqa’.

3. L-attur appella minn din is-sentenza b’rikors tat-13 ta’ Gunju 2014 li

ghalih il-konvenuti wiegbu fit-30 ta’ Gunju 2014. L-aggravju tal-appell

essenzjalment huwa illi I-fatt biss illi l-attur ma kellux avukat waqt li

kien gieghed jaghmel I-istqarrija — irrispettivament minn kull cirko-

stanza ohra u irrispettivament ukoll mill-htija tieghu — jaghmlu vittma ta’

ksur tal-jedd ghal smigh xieraq.

4. Sabiex jigi minghar esitazzjoni mi¢hud |-appell bizzejjed jinghad illi:

5.

l-istqarrija tal-attur kienet ghalkollox superfluwa ghas-sejbien tal-
htija tieghu, ghax instab hati wara li darbtejn ammetta — quddiem
il-qorti, fil-prezenza tal-avukat tieghu u wara li kellu okkazjoni
ampja biex jiehu parir u jahsibha sew — illi kien hati tal-akkuza

migjuba kontrieh;

l-istqarrija tghid il-verita, ghax mhux biss I-attur gatt ma hadha
lura jew fittex li johodha lura, jew imqar allega li iddehditlu b’gerq

jew tehdid jew bi sfruttament ta’ xi vulnerabilita tieghu, izda anzi

ikkonfermaha meta ghal darbtejn, wara i kien ikkonsulta mal-

avukat tieghu, ammetta |-htija;

7. l-ammissjoni ta’ htija quddiem il-qorti sehhet fis-6 ta’ Marzu 2009
u giet imtennija fis-17 ta’ Marzu 2009, meta kienet ga nghatat is-
sentenza ta’ Salduz; li kieku genwinament |-attur hass li kien
pregudikat bl-istgarrija li kien ta lill-pulizija ma kienx sejjer, wara
li ha |-parir tal-avukat, ma jressaq ebda Iment dwarha u, anzi,
ghal darbtejn, wara intervell ta’ hdax-il jum, jammetti I|-htija

quddiem il-gorti;

8. Is-sentenza kontra I-attur inghatat fl-24 ta’ Marzu 2009 u |-kawza
tallum fetahha fis-16 ta’ Dicembru 2013, aktar minn erba’ snin u
tmien xhur wara; li kieku l-attur tassew hass li garrab xi
ingustizzja ma kienx jibqga’' sieket ghal dan iz-zmien kollu; ma
hemmx dubju ghalhekk li fetah il-kawza mhux ghax hass i
tassew garrab xi pregudizzju indust izda ghax haseb illi jista’
b’dan l-abbuz flagranti tal-pro¢ess Judizzjarju jiddobba xi
vantagg;

9. id-dritt ghal smigh xieraq ma huwiex mahsub biex il-hati jahrab
il-konsegwenzi ta’ ghemilu jew biex jipprova jaghmel ftit
gwadann finanzjarju; is-smigh xieraq huwa garantit biex tinkixef
il-verita u biex il-process ikun hieles minn abbuz da parti tal-
awtorita’ pubblika: hekk gara fil-kaz-tallum. L-ingustizzja, I-
oltragg ghal-ligi u l-avviliment tad-drittijiet fondamentali jsehhu

biss jekk I-attur jinghata |-vantagg li gieghed b’dawn il-proc¢eduri

jfittex li jikseb.

10. ll-qgorti ghalhekk tichad I-appell u tikkonferma s-sentenza appellata.
Tikkundanna lill-attur ihallas l-ispejjez tal-appell, u, billi wkoll hija tal-
fehma illi dan l-appell — u, anzi, il-pro¢ess kollu mibdi mill-attur — huwa
ghal kollox fieragh, il-gorti wara li rat il-para. 10(1) tat-Tariffa A

mehmuza mal-Kodi¢i ta’ Organizzazzjoni u Pro¢edura Civili,
tikkundanna lill-attur ihallas lir-Registratur tal-Qrati spejjez addizzjonali

ta’ elf euro (€1,000).

< Sentenza Finali >

